
Mbështetje financiare për sportistët, balerinët dhe valltarët për shërimin dhe rikuperimin e lëndimeve 


Pakoja e Ringjalljes Ekonomike
Fondi për Shërimin dhe Rikuperimin e Lëndimeve Sportive / Valltarëve /Balerinëve


Me qëllim të përkrahjes së sportistëve, balerinëve dhe valltarëve të Republikës së Kosovës, inkurajimit për promovimin e sportit, baletit dhe vallëzimit si kontribues në mirëqenien shoqërore dhe ekonomike të vendit, si dhe përmirësimin e kushteve për zhvillimin e aktiviteteve të tyre, në kuadër të Pakos për Ringjalljen Ekonomike, Ministria e Kulturës, Rinisë dhe Sportit ka ndarë fondin e mbështetjes financiare publike për sportistët, balerinët dhe valltarët që veprimtarinë e tyre e zhvillojnë në territorin e Kosovës, në rast të lëndimeve fizike gjatë aktivitetit të tyre stërvitor dhe garues/performues.


Synimet e Fondit për Rikuperim dhe Shërim të Lëndimeve
Synimi kryesor i këtij fondi është që nëpërmjet përkrahjes financiare të ju mundësohet sportistëve, balerinëve, dhe valltarëve të tejkalojnë sfidat dhe vështirësitë e karrierës së tyre nga lëndimet sportive që mund t’i pësojnë gjatë procesit stërvitor apo garues/performues. 

Buxheti i fondit do të shpenzohet vetëm për qëllim të shërimit dhe rikuperimit të lëndimeve sportive të sportistëve, balerinëve dhe valltarëve. Ky fond do të rimbursohet me buxhet nga Qeveria e Kosovës çdo vit. Ky fond varësissht nga nevoja mbulon shpenzimet e plota apo të pjesshme të trajtimit (intervenimit operativ) apo rikuperimit (seancat fizioterapeutike dhe të terapive sportive) në rast të lëndimeve sportive të sportistëve, balerinëve dhe valltarëve të Republikës së Kosovës. Vlerësimi për përkrahje të plotë apo të pjesshme bëhet bazuar në dokumentacionin e e paraqitur në lidhje me rastin.
Përkrahja financiare jepet në avans për intervenimet operative apo seancat fizioterapeutike që kryhen pas aplikimit për Mbështetje Financiare në Fondin e Shërimit dhe Rikuperimit të Lëndimeve Sportive.
Aplikimi për shërimin dhe/apo rikuperimin e lëndimeve sportive të sportististëve nën moshën 18 vjecare mund të bëhët nga prindi ose kujdestari sipas ligjeve në fuqi.  
Vlera totale e Fondit për Shërimin dhe Rikuperimin e Lëndimeve Sportive për vitin 2021 është 50,000.00 EUR.
Aplikimet për mbështetje financiare për vitin 2021 pranohen deri me datën 22/11/2021 deri në orën 16:00.  

Kriteret e përgjithshme për aplikuesit:
· Të kenë të kryer të gjitha detyrimet nga mbështetja financiare paraprake, nëse kanë përfituar nga burimet publike të financimit;
· Të mos kenë pranuar mjete nga burime të tjera të financimit për të njëjtin lëndim;
· Të dorëzojnë dokumentacionin e plotë të kërkuar;  
· Në rast të dështimit për të përmbushur ndonjërin nga kriteret specifike, aplikacioni do të konsiderohet i pa kompletuar dhe si i tillë nuk do të kualifikohet për mbështetje financiare.

Kriteret specifike për aplikim në Fondin për Shërimin dhe Rikuperimin e Lëndimeve Sportive 
· Të jetë  sportist i regjistruar në Republikën e Kosovës, anëtar i Reprezentacioneve Shtetërore, anëtar i Superligave apo Ligave të Para; të jetë i punësuar në Trupën e Baletit të Kosovës; të jetë i punësuar në Ansamblin Shota; 
· Mbështetja fnanciare mund të kërkohet edhe për trajtimin e lëndimeve që kanë ndodhur para hapjes së Fondit për Shërimin dhe Rikuperimin e Lëndimeve Sportive, me kusht që procedurat e trajtimit realizohen pas aplikimit për mbështetje financiare; 
· Intervenimi operativ apo trajtimi fizioterapeutik për të cilin kërkohet mbështetja financiare duhet të kryhet në Institucionet Shëndetësore Publike apo Private të licencuara në Republikën e Kosovës;
· Intervenimi operativ apo trajtimi fizioterapeutik për të cilin kërkohet mbështetja financiare duhet të jetë me Udhëzim të Mjekut nga Institucionet Publike apo Private shëndetësore;
· Shuma e kërkesës për financim duhet të jetë në përputhshmëri me ofertën e institucionit ku do të kryhet shërbimi shëndetësor.


Kriteret e vlerësimit:
Me rastin e vlerësimit të aplikimeve për përkrahje financiare për lëndime sportive, Komisioni do të shqyrtojë:
· nëse aplikuesi ka dorëzuar dokumentacionin e plotë të kërkuar me rastin e aplikimit;
· nëse aplikuesi ka plotësuar të gjitha kriteret e përgjithshme dhe specifike të aplikimit;
· a janë kostot e projektit/shërimit-rikuperimit në përputhje me ofertat reale të tregut dhe institucionit ku do të kryhet shërbimi shëndetësor;  
· nëse aplikuesit-sportistit i parashihet mbulimi i shpenzimeve për shërimin/rikuperimin e lëndimeve në kontratën aktuale me klubin sportiv, sportisti mund të mbështetet me përkrahje të pjesshme ; 


Sportistët / Balerinët / Valltarët mund të aplikojnë me më së shumti  (1) projekt në kuadër të Fondit për shërimin dhe rikuperimin e lëndimeve për vitin 2021
Periudha e zbatimit të projektit/shërbimit shëndetësor është më së largu deri me 30.06.2022.
[bookmark: _heading=h.gjdgxs]Të drejtë aplikimi me projektet e tyre kanë individët që dëshmojnë se programi i tyre i punës është i fokusuar në fushën e sportit/ valles /baletit.  Individët duhet po ashtu të kenë kryer transaksionet financiare në mënyrë transparente sipas legjislacionit në fuqi, në përputhje me rregullat e kontabilitetit, si dhe të kenë përmbushur detyrimet kontraktuale ndaj ofruesit të mbështetjes financiare dhe të gjithë ofruesve tjerë të mbështetjes financiare publike, të krijuara deri më 31.12.2020.
Para nënshkrimit të kontratës, individi duhet të paraqes prova ku ka të zgjidhur çdo çështje të hapur rreth pagesës së kontributeve dhe tatimeve të papaguara, nëse është e aplikueshme.

Në rast të përzgjedhjes për përkrahje financiare të plotë apo të pjesshme për lëndime sportive:

· Përfituesi nënshkruan kontratë për mbështetje financiare me MKRS. Në rast se përfituesi është i mitur, kontratën e nënshkruan prindi apo kujdestari/ja;
· Pagesat për shërbimet shëndetësore të cilat përkrahen financiarisht duhet të kryhen me anë të transaksioneve bankare në rast se kryhen në institucione shëndetësore private në Republikën e Kosovës;
· Përfituesit duhet të bëjnë mbylljen e avansit të përfituar sipas rregulloreve në fuqi;
· Në rast se përfituesi nuk sjellë formën e raportimit dhe dokumentet mbështetëse brenda procedurave dhe afatit të paraparë, çështja zgjidhet sipas Ligjeve në fuqi të Republikës së Kosovës.


Propozimet do të dorëzohen vetëm në formularët e paraparë, të cilat janë në dispozicion në ueb-faqen e MKRS-së: www. mkrs-ks.org.
Dokumentet e kompletuara duhet të dërgohen personalisht ose me postë, në adresën e mëposhtme:
Ministria e Kulturës, Rinisë dhe Sportit
Sheshi Nëna Terezë; Zyra e Arkivës, Nr. 22; 10000, Prishtinë, Republika e Kosovës
Aplikimi i individëve do të konsiderohet i plotë nëse përmban të gjitha format e aplikimit dhe anekset e detyrueshme siç kërkohet në vijim:
1. Formulari 1 Aplikacioni për projekt (e shtypur dhe CD);
2. Formulari 2 Deklarata mbi financimin e dyfishtë (e shtypur dhe CD); 
3. Formulari 3  Forma e Buxhetit (e shtypur dhe CD); 
4. Dokumentacioni për Individ:
1.1 Letërnjoftimi / për të miturit çertifikata e lindjes dhe/ose pasaporta e fëmijës dhe letërnjoftimi i prindit/kujdestarit; 
1.2 CV-ja me përgatitje profesionale (arritjet profesionale); 
1.3 Konfirmimi bankar (e shtypur); 
1.4 Raporti i Mjekut që përfshin statusin shëndetësor të pacientit, diagnozën dhe trajtimin, me vulë dhe nënshkrim të mjekut nga Institucioni Shëndetësor në vend apo jashtë vendit;
1.5 Profaturë e institucionit shëndetësor vendor ku do të kryhet intervenimi apo seancat e rikuperimit (profatura e vulosur e insitucionit shëndetësor t’i bashkëngjitet Formularit 3 Forma e Buxhetit); 
1.6 Vërtetimi nga Federata përkatëse për anëtarësi në klubin përkatës;
1.7 Kontrata e sportistit me klubin përkatës dhe vërtetimin tatimor lidhur me obligimit ndaj tatimit në të ardhurat personale  (në rast se sportisti/ja nuk ka kontratë me klubin përkatës atëherë, Vërtetimin nga Federata Përkatëse për anëtarësi në Klubin Përkatës është i mjaftueshëm);
1.8 Kontrata e balerinit/es, valltarit/es me institucionin përkatës dhe vërtetimin tatimor lidhur me obligimit ndaj tatimit në të ardhurat personale; 
1.9 Për spsortistët nën moshën 18 vjecare, akt dëshmi për kujdestari. 

Të gjitha çështjet që lidhen me thirrjen publike mund të sqarohen vetëm në mënyrë elektronike, duke dërguar e-mail në adresën: fikret.shatri@rks-gov.net;

